
Règlament interior general de l’establiment
Validat pel CA lo 16/12/2023

1 - Encastre
L’Establiment d’ensenhament superior occitan APRENE es cargat de la formacion iniciala e continua dels regents Calandreta.
Es domiciliat a Besièrs (34500), Ostal de las associacions Daniel Cordier - Boita a letras 116 – 2, carrièra J. Jugan.
Es declarat sota lo numèro W341005431 a la Sota-Prefectura de Besièrs.

Lo  present  règlament  interior  a  per  tòca  d’assegurar  lo  bon  foncionar  de  las  formacions  prepausadas  per  l’establiment
APRENE.
1.1 Aqueste règlament s’impausa  a  cada  aprenent  dins  totes  los  luòcs  e  pendent  la  durada  tota  de  la formacion.
L’aprenent deu egalament respectar lo règlament interior de l’ostal Daniel Cordier.
1.2 Pendent los estagis en classas, l’aprenent es josmés al règlament interior de l’establiment que lo reçaup. Per las
accions de formacion continua se cal egalament referir al règlament especific.
1.3 Los diferents règlaments son a posita al sit d’Aprene e a l’ENT Estelum.
1.4 Las còlas administrava e pedagogica velhan a son aplicacion e pòdon èsser menadas a acordar d’unas derogacions utilas e
justificadas. Son tengudas de n'explicar lo contengut e de ne precisar las modalitats d'aplicacion.
1.5 L'aprenent a dreit a la consideracion dels salariats e dels associatius. Es tengut d'observar una actitud corrècta envèrs
eles e de téner compte de las observacions que li son faitas.
1.6 L’instància de regulacion de las formacions longas es lo conselh de la còla en formacion. I participan los aprenents e
la còla pedagogica.
1.7 L’establiment se vòl dubèrt a totes, sens distinccion d’origina, de religion o d’opinion política.  Ten una posicion fòrta
de neutralitat.  L'afichatge e la distribucion  de documents non decidits en conselh  de  la  còla  en  formacion,  las  acampadas
sindicalas o religiosas son enebits.

2 – Oraris e assiduitat
Preséncia e assiduitat son essencialas per capitar un percors de formacion. Fan egalament part del respècte de la vida de grop.
2.1. L’establiment aculhís los aprenents dins las salas de corses e a la bibliotèca als oraris de dubertura dels burèus
(oraris notats a la dintrada). Levat autorizacion, l’aprenent a pas lo dreit de demorar dins las salas de corses fòra temps de
formacion. 
2.2 Los oraris  dels  estagis  son fixats  per  l’establiment  APRENE e  portats  a  la  coneissença  dels  estagiaris  via  los
planejaments mandats per messatge electronic o lo calendièr partejat (ligam comunicat en debuta de formacion o d’annada
escolara per la formacion continua). Los tempses de pausa son senhalats pels formators.
2.3 Cada retard e abséncia devon èsser justificats de mercé un certificat o una atestacion. 
2.4 L’aprenent deu, quin que siá lo motiu de l'abséncia o del retard, avisar l’establiment APRENE al mai lèu. Pendent
los periòdes en classa, deu assabentar primièr l’establiment que lo reçaup. Per las abséncias previsiblas, l’aprenent s'engatja a
prevenir lo mai d’ora possible.

3- Co  ndicions de trabalh  
3.1 L’aprenent es tengut de respectar lo material que li es fisat, tal coma los locals ont se tròba. Los deu daissar dins un
estat  de  netetat  e  de  bon foncionament.  Tota  degradacion  de  material  o  dels  locals  es  a  la  carga  del  responsable  de  la
degradacion.
3.2 A l’entrada en formacion l’aprenent signa la carta informatica. Li permet d’accedir a las aisinas de trabalh : ENT
Estelum, Plataforma de visio conferéncia. 
3.3 A l’entrada en formacion l’establiment APRENE prepausa a l’aprenent de signar un document de dreit a l’imatge.
3.4 Es formalament enebit, levat decision collectiva dels aprenents e intervenents, de registrar o de filmar las sesilhas de
formacion.
3.5 L’usatge del telefonet es formalament fòrabandit pendent los corses, levat a la demanda del formator.

4- Igièna e seguretat
Cadun deu velhar a sa seguretat personala e a la dels autres en respectant las consignas de seguretat e d’igièna en aplicacion
dins lo luòc de formacion.
4.1 Es enebit  per  l’aprenent  de penetrar  o  de demorar  dins l’establiment en estat  d’ebrietat  tal  coma de menar de
begudas alcoolizadas o de dròga.
4.2 Es enebit de fumar dins los locals e los corredors exteriors. Cf. règlament de l’ostal Daniel Cordier art. 36.
4.3 La restauracion sus plaça es somesa a de règlas. Cf. règlament de l’ostal Daniel Cordier art. 34.
4.4 Los aprenents velhan a daissar pas dins las salas de corses las escobilhas que contenan de noiridura. S’organizan per
las vuejar cada ser.
4.5 Un parcatge es a posita de l’aprenent. Es enebit de daissar la veitura lo ser aprèp la fin de la formacion. 

5 - Assegurança
5.1 Pendent lo temps de l’estagi, dins lo quadre de las activitats de formacion, l’aprenent es cobèrt per l’assegurança de
l’establiment APRENE.
5.2 Per las formacions longas, en debuta d’annada, l’aprenent porgirà una atestacion de responsabilitat civila e un extrait
de son quasèrn judiciari. 
5.3 L’estagiari entrant en formacion deu possedir sa pròpia responsabilitat civila .
5.4 L’establiment APRENE declina tota responsabilitat en cas de pèrda, panatòri, o deterioracion dels objèctes personals
depausats pels estagiaris dins los locals de formacion.

6- Disciplina
Tot  mancament  a  aqueste  règlament  serà  l’objècte  d’una  sancion  tractada  en  conselh  concernit.  Segon  la  gravetat  del
mancament la sancion pòt èsser directament presa pels responsables de l’establiment APRENE.

